КОМИ РЕСПУБЛИКАСА ПРАВИТЕЛЬСТВОЛÖН ШУÖМ

Ылi Войвыв районъясысь мунысь гражданалы, сы лыдын Ылi Войвыв районъяс социальнöя реструктурируйтан пилотнöй проектын участвуйтысьяслы транспорт рöскод компенсируйтöм йылысь
Ылi Войвыв районъясысь мунысь гражданалы, сы лыдын Ылi Войвыв районъяс социальнöя реструктурируйтан пилотнöй проектын участвуйтысьяслы транспорт рöскодысь мынтысян юкöнын государственнöй гарантияяс сетöм могысь Коми Республикаса Правительство шуис:
1. Вынсьöдны Коми Республика мутасын Ылi Войвыв районъясысь мунысь гражданалы, сы лыдын Ылi Войвыв районъяс социальнöя реструктурируйтан пилотнöй проектын участвуйтысьяслы, транспорт рöскод компенсируйтан пöрадок содтöдын индöм серти.

2. Коми Республикаса сьöм овмöс министерстволы лöсялана финансöвöй во вылö Коми Республикаса республиканскöй бюджет лöсьöдöм дырйи артыштны сьöм тайö шуöмсö олöмö пöртöм вылö.

3. Тайö шуöмыс вынсялö 2009 вося январ 1 лунсянь.

4. Тайö шуöмсö олöмö пöртöм бöрся видзöдны Коми Республикаса Юралысьöс вежысь – Коми Республикаса сьöм овмöс министр В.М.Гайзерлы.
Коми Республикаса Юралысь                                                                       В.Торлопов

Сыктывкар

2008 вося декабр 23 лун

364 №
ВЫНСЬÖДÖМА

Коми Республикаса Правительстволöн

2008 во декабр 23 лунся 364 №-а шуöмöн

(содтöд)

Ылi Войвыв районъясысь мунысь гражданалы, 
сы лыдын Ылi Войвыв районъяс социальнöя реструктурируйтан пилотнöй проектын участвуйтысьяслы, транспорт рöскод компенсируйтан
ПÖРАДОК

1. Тайö Пöрадокыс урчитö Коми Республика мутасын Ылi Войвыв районъясысь мунысь гражданалы, сы лыдын Ылi Войвыв районъяс социальнöя реструктурируйтан пилотнöй проектын участвуйтысьяслы, кодъясöс мездöма бöръя уджалан местаысь да киритöма регистрационнöй учётысь, став сикас социальнöй учётысь да могмöдöмысь, транспорт рöскод компенсируйтан пöрадок (водзö – транспорт рöскод компенсация), мый мынтыссьö Коми Республикаса республиканскöй бюджетлöн сьöм тшöт весьтö.
2. Транспорт рöскод компенсируйтöм вылö право эм татшöм категория гражданалöн:

1) категория гражданалöн, кодъясöс лыддьöдлöма:

а) "Ылi Войвыв районъясысь да накöд öткодялöм местаясысь мунысь гражданалы оланiн субсидияяс йылысь" 2002 во октябр 25 лунся 125-ФЗ №-а Федеральнöй оланпасын;

б) "Ылi Войвыв районъяс социальнöя реструктурируйтан пилотнöй проект серти гражданаöс мöдлаö овмöдöм йылысь положение вынсьöдöм йылысь" Россия Федерацияса Правительстволöн 2002 во май 22 лунся 336 №-а шуöмын;
в) "Ылi Войвыв районъяс социальнöя реструктурируйтан пилотнöй проект серти Россия Федерацияса гражданалы отсöг сетöм кузя содтöд мераяс йылысь" Россия Федерацияса Правительстволöн 2004 во июнь 22 лунся 306 №-а шуöмын;

2) "Оланiн стрöитöм либö ньöбöм вылö социальнöй мынтöмъяс йылысь" 2005 во апрель 5 лунся 30-РЗ №-а Коми Республикаса Оланпаслöн 1 статьяса 2 пунктын да 1¹ статьяын индöм категория гражданалöн.
3. Транспорт рöскод компенсацияö пырö татшöм сикас рöскод (Россия Федерация мутасын):

1) быд сикас транспортöн ветлöм-мунöмысь дон мынтöм (таксиöн кындзи) категория лыдысь гражданалы, кодъясöс индöма тайö Пöрадоклöн 2 пунктын, сы лыдын налöн семьяса членъяслы, кодъяслы сетöма оланiн стрöитöм (ньöбöм) вылö субсидия (социальнöй мынтöм) либö сетöма оланiн вылö сертификат, - збыль рöскод серти;

2) семья вылö вит тоннаысь абу унджык универсальнöй контейнеръясын туй кöлуй нуöмысь дон мынтöм либö торъя вагонын, семья вылö вит тоннаысь абу унджык багажöн либö этшаöн эмбур нуöмысь дон мынтöм – збыль рöскод серти, но кöрт туй транспортöн нуöм вылö артыштöм тарифъясысь абу унджык;
3) воддза олан местасянь станцияöдз (пристаньöдз, портöдз) да станциясянь (пристаньсянь, портсянь) выль олан местаöдз туй кöлуй нуöм кузя транспорт рöскодысь дон мынтöм – збыль рöскод серти, кор эмöсь эскöдысь документъяс.
4. Оз бергöдсьы татшöм сикас рöскод:

1) станцияын (пристаньын, портын) контейнер (туй кöлуй) видзöмкöд йитчöм рöскод;

2) груз бöрся видзöдöм да видзöм кузя рöскод;

3) эмбур ас вöляöн да быть страхуйтöмкöд йитчöм рöскод.

5. Транспорт рöскод компенсация индыссьö да сетсьö Коми Республикаса йöзлы отсöг сетан агентстволöн (водзö – Агентство) мутас органъясöн гражданалöн олан места кузя Коми Республика мутасын Ылi Войвыв районъясысь налöн мöдлаö овмöдчытöдз, сы лыдын Ылi Войвыв районъяс социальнöя реструктурируйтан пилотнöй проект серти.
6. Транспорт рöскод компенсация индыссьö да сетсьö тайö Пöрадоклöн 2 пунктын индöм категория гражданалы, кодъяс урчитöм ногöн босьтiсны оланiн стрöитöм (ньöбöм) вылö субсидияяс (социальнöй мынтöмъяс) либö оланiн вылö сертификатъяс да кодъяс эз вöдитчыны бöръя уджалан места кузя транспорт рöскод компенсация вылö правоöн "Ылi Войвыв да сыкöд öткодялöм районъясын уджалысь да олысь йöзлы государственнöй гарантияяс да компенсацияяс йылысь" 1993 во февраль 19 лунся 4520-1 №-а  Россия Федерацияса Оланпас, "Ылi Войвыв да сыкöд öткодялöм районъясын олысь йöзлы, кодъяс уджалöны Коми Республикаса республиканскöй бюджетысь финансируйтан организацияясын, гарантияяс да компенсацияяс йылысь" 2004 во декабр 31 лунся 78-РЗ №-а Коми Республикаса Оланпас  серти.

7. Финансово-кредитнöй организацияясын восьтöм лицевöй тшöтъяс вылö гражданалы транспорт рöскод компенсация вуджöдöм дырйи банковскöй услугаяссö мынтö сьöм босьтысь.

8. Транспорт рöскод компенсация индöм да босьтöм могысь тайö Пöрадоклöн 2 пунктын индöм категория лыдысь граждана сетöны Агентстволöн мутас органъясö татшöм документъяс:
1) транспорт рöскод компенсация вылö гижöмöн шыöдчöм сiйöс мынтанногсö индöмöн (финансово-кредитнöй организациялöн, транспорт организациялöн тшöт вылö, Агентствоса мутас органлöн касса пыр);
2) оланiн стрöитöм (ньöбöм) вылö субсидия (социальнöй мынтöм) эскöдысь документъяслöн урчитöм пöрадок серти эскöдöм копияяс, либö оланiн сертификатъяслöн урчитöм пöрадок серти эскöдöм копияяс;
3) документъяс, кодъяс эскöдöны ветлöм-мунöмсö да ас эмбур (туй кöлуй) нуöмсö:
а) проезднöй билетъяс, кодъяс эскöдöны ветлöм-мунöмсö да сылысь донсö;

б) универсальнöй контейнеръясын туй кöлуй нуöм вылö транспортнöй накладнöйяс либö торъя вагонын, багажöн либö этшаöн туй кöлуй нуöм вылö транспортнöй накладнöйяс, кодъяс эскöдöны туй кöлуйлысь сьöктасö да сiйöс нуан донсö;
в) документъяс, кодъяс эскöдöны кöрт туй транспорт услугаясысь öктасъяс мынтöмсö, сэтшöм рöскод кындзи, мый индöма тайö Пöрадоклöн 4 пунктын;
г) документъяс, кодъяс эскöдöны воддза олан местасянь воан станцияöдз (пристаньöдз, портöдз) туй кöлуйсö нуан дон мынтöмсö;
д) документъяс, кодъяс эскöдöны станциясянь (пристаньсянь, портсянь) выль олан местаöдз туй кöлуйлысь дон мынтöмсö;

4) транспорт рöскод мынтöм вылö транспортнöй организацияяслöн тшöт-фактураяс (сетсьöны рöскод мыйкö мында компенсируйтöм случай дырйи гражданалöн ас шыöдчöм серти транспортнöй организациялöн тшöт вылö);

5) шыöдчысьлöн да сылöн семьяса тыр арлыда став членлöн паспортъяс да сылöн семьяса тыр арлыдтöм став членлöн чужöм йылысь эскöдангижöдъяс, кодъяслы сетсьö транспорт рöскод компенсация;
6) шыöдчысьлöн да сылöн семьяса членъяслöн, кодъяслы сетöма оланiн стрöитöм (ньöбöм) вылö субсидия (социальнöй мынтöм) либö сетöма оланiн вылö сертификат, регистрационнöй учётысь мездöм йылысь справка;
7) шыöдчысьлöн да сылöн семьяса членъяслöн (тыр арлыдаяслöн), кодъяслы сетöма оланiн стрöитöм (ньöбöм) вылö субсидия (социальнöй мынтöм) либö сетöма оланiн вылö сертификат, уджпас небöглöн копия;

8) шыöдчысьлöн да сылöн семьяса тыр арлыда членъяслöн бöръя уджалан местасянь справка, мый найö эз вöдитчывны транспорт рöскод компенсация вылö правоöн "Ылi Войвыв да сыкöд öткодялöм районъясын уджалысь да олысь йöзлы государственнöй гарантияяс да компенсацияяс йылысь" 1993 во февраль 19 лунся 4520-1 №-а  Россия Федерацияса Оланпас, "Ылi Войвыв да сыкöд öткодялöм районъясын олысь йöзлы, кодъяс уджалöны Коми Республикаса республиканскöй бюджетысь финансируйтан организацияясын, гарнтияяс да компенсацияяс йылысь" 2004 во декабр 31 лунся 78-РЗ №-а Коми Республикаса Оланпас  серти.

9) муниципальнöй юкöнса администрациялöн справка, мый водзынджык эз на вöв сетлöма тайö государственнöй отсöгыс – гражданалы, кодъясöс индöма "Оланiн стрöитöм либö ньöбöм вылö социальнöй мынтöмъяс йылысь" 2005 во апрель 5 лунся 30-РЗ №-а Коми Республикаса Оланпаслöн 1¹ статьяын.
9. Транспорт рöскод компенсация сетсьö мунöм-ветлöмкöд да ас эмбур (туй кöлуй)  нуöмкöд йитчöм гражданалöн рöскод серти, мый эскöдöма тайö Пöрадоклöн 8 пунктса 3 подпунктын индöм документъясын.
10. Агентстволöн мутас орган лöсьöдö быд шыöдчысь серти делö, кытчö пыртöны транспорт рöскод компенсация индöм да мынтöм йылысь решение примитöм вылö колана документъяс (налысь копияяс).

11. Тайö Пöрадоклöн 2 пунктын индöм категория лыдысь гражданалöн ас шыöдчöм кузя налы вермасны сетны транспорт рöскодлысь - туй кöлуй (ас эмбур) нуöм кузя рöскодлысь компенсация юкöн тайö Пöрадоклöн 8 пунктса 1, 2 подпунктъясын, 3 подпунктса "б" – "д" подпунктъясын, 5-9 подпунктъясын индöм документъяс сетöм бöрын.

Тайö Пöрадоклöн 2 пунктын индöм категория лыдысь гражданалöн ас шыöдчöм кузя налы вермасны сетны транспорт рöскодлысь - туй кöлуй (ас эмбур) нуöм кузя рöскодлысь компенсация юкöн  транспортнöй организациялöн тшöт вылö индöм компенсация вуджöдöмöн тайö Пöрадоклöн 8 пунктса 1, 2, 4-9 подпунктъясын индöм документъяс сетöм бöрын.

Граждана, кодъяс вöдитчылiсны правоöн босьтны транспорт рöскод - туй кöлуй (ас эмбур) нуöм кузя рöскод компенсация юкöн, кодъяс шыöдчöны выль олан места дорöдз мунöм кузя рöскод бергöдöм юкöнын транспорт рöскод компенсацияла, сетöны тайö Пöрадоклöн 8 пунктса 1 подпунктын да 3 подпунктлöн "а" да "в" подпунктъясын индöм документъяс. Татшöм случай дырйи выль делö оз лöсьöдны.

12. Транспорт рöскод компенсация индöм да мынтöм (индöмын да мынтöмын öткажитöм) йылысь решение примитö Агентстволöн мутас орган тайö Пöрадоклöн 8 либö 11 пунктъясын индöм документъяс гражданинöн сетан лунсянь 10 календарнöй лунöн.
13. Транспорт рöскод компенсация индöмын да мынтöмын öткажитöмлы подувнас лоö, кор:
1) тайö Пöрадоклöн 8 пунктса 1, 2, 5-9 подпунктъясын индöм кутшöмкö документ абу;

2)  сетöма транспорт рöскод компенсация индöм вылö абу збыль юöр;
3) босьтöма оланiн стрöитöм (ньöбöм) вылö субсидия (социальнöй мынтöм) либö оланiн вылö сертификат нормативнöй правовöй актъяс серти, мый абу артыштöма  тайö Пöрадоклöн 2 пунктын.

Компенсация индöмын да мынтöмын öткажитöм йылысь решение примитöм дырйи Агентстволöн мутас орган, кодi примитiс тайö решениесö, гижöмöн юöртö та йылысь гражданинлы öткажитан помкасö индöмöн.
14. Транспорт рöскод компенсация вылö лöсялана финансöвöй во кежлö Коми Республикаса республиканскöй бюджетын артыштöм рöскод финансируйтсьö Коми Республикаса сьöм овмöс министерствоöн лöсялана финансöвöй во вылö Коми Республикаса республиканскöй бюджетлöн своднöй бюджетнöй роспись серти лöсялана финансöвöй во вылö да Коми Республикаса республиканскöй бюджетлöн кассöвöй план серти бюджетнöй обязательство урчитöм лимит мында.

15. Транспорт рöскод компенсация вылö сьöм вуджöдöм могысь Агентстволöн мутас орган сетö Агентствоö татшöм документъяс:

1) гражданалысь список, кодъяслöн эм право транспорт рöскод компенсация вылö;

2) колана ногöн эскöдöм мынтысян документъяслöн да справкаяслöн копияяс, кутшöмъяс эскöдöны гражданалысь транспорт рöскодсö.

16. Транспорт рöскод компенсация вылö сьöм вуджöдсьö Агенстволöн мутас органлы Коми Республикаса сьöм овмöс министерствоын восьтöм Агентстволöн лицевöй тшöтсянь рöскод мынтöм вылö Агентстволöн заявкаяс да тайö Пöрадоклöн 15 пунктын индöм документъяс  вылö подуласьöмöн.

17. Агентстволöн мутас орган вуджöдö транспорт рöскод компенсация вылö сьöмсö транспорт рöскод компесация вылö шыöдчöмын гражданинöн индöм тшöт вылö.
18. Транспорт рöскод компенсация вылö сьöм видзöм бöрся видзöдöм могысь Агентстволöн мутас орган быд тöлысь отчётнöй бöрся тöлысся 10 лунöдз сетö Агентствоö:

1) сьöм средство видзöм йылысь справка – тайö Пöрадок дорö 1 содтöдын индöм форма кузя;
2) транспорт рöскод кузя сетöм компенсация реестр – тайö Пöрадок дорö 2 содтöдын индöм форма кузя.

19. Транспорт рöскод компенсация вылö сьöм лоö торъя могаöн да сiйöс оз позь видзны мöд могъяс вылö.
Коми Республикаса республиканскöй бюджетысь абу торъя мог вылö видзöм сьöмсö бергöдöны Коми Республикаса республиканскöй бюджетö Коми Республикаса республиканскöй бюджетлöн сьöм босьтысьяслöн тшöтъяс вылысь законодательствоöн урчитöм пöрадок серти.

20. Транспорт рöскод компенсация вылö сьöм торъя мог вылö видзöм бöрся видзöдö Агентство да Коми Республикаса сьöм овмöс министерство.
Ылi Войвыв районъясысь 
мунысь гражданалы, сы лыдын Ылi Войвыв 
районъяс социальнöя реструктурируйтан 

пилотнöй проектын участвуйтысьяслы,
 транспорт рöскод компенсируйтан пöрадок дорö
1 СОДТÖД

Ылi Войвыв районъясысь мунысь гражданалы, сы лыдын Ылi Войвыв районъяс социальнöя реструктурируйтан пилотнöй проектын участвуйтысьяслы,
транспорт рöскод компенсируйтöм вылö артыштöм сьöм средство видзöм йылысь
СПРАВКА

________________________________________________

(муниципальнöй юкöн)

________________во вылö
(сюрс шайт)

	
	Транспорт рöскод компенсация вылö артыштöм сьöм мында

	Мыйта артыштöма сьöмсö _________воын (Сёрнитчöм серти)
	

	Мыйта видзöма сьöмсö _______вося ___________(тöлысьын)
	

	Мыйта видзöма сьöмсö ________вося 01 лун вылö
	

	Мыйта сьöм кольöма видзны 
	


	Коми Республикаса йöзлы отсöг сетан агентстволöн мутас органсянь
	Юралысь бухгалтер

	________________________________

(ов, ним, вич, чин, кырымпас)
	_______________________________

(ов, ним, вич, чин, кырымпас)


П.М
Ылi Войвыв районъясысь 
мунысь гражданалы, сы лыдын Ылi Войвыв 
районъяс социальнöя реструктурируйтан 

пилотнöй проектын участвуйтысьяслы,
 транспорт рöскод компенсируйтан пöрадок дорö
2 СОДТÖД

_________________________________________серти

 (муниципальнöй юкöн) 
__________________воын

транспорт рöскод кузя сетöм компенсация 

РЕЕСТР
	д/в №
	Компенсация вуджöдан кадпас
	Компенсация босьтысьлöн ов, ним, вич
	Сетöм компенсация ыджда 

(сюрс шайт)
	Мыйта вуджöдöма 

(сюрс шайт)

	1
	2
	3
	4
	5

	1.
	
	
	
	

	2.
	
	
	
	

	3.
	
	
	
	


Ставыс

______________________________________________

(реестр нуöдысь уполномочитöм мортлöн 

ов, ним, вич, чин, кырымпас)

П.М.

Вуджöдiс Кузнецова Н.А., 12 092 пас

